
FMS-EBL-029  Jafnréttisskimun 

Tilgangur jafnréttisskimunar: 
Með jafnréttisskimun er tekið saman með einföldum hætti mat á áhrifum tillögunnar/verkefnisins á jafnrétti kynjanna 
og/eða jaðarsetta hópa í samræmi við stefnu Reykjavíkurborgar um kynjaða fjárhags- og starfsáætlun. Jafnréttisskimunin 
styður við ákvarðanatöku stjórnenda og kjörinna fulltrúa og forgangsröðun um ráðstöfun fjármuna. Fái tillagan 
áframhaldandi brautargengi, er gert ráð fyrir að hún fari í jafnréttismat hafi hún jafnréttisáhrif. 

Upplýsingar um verkefnið/tillöguna: 

Dagsetning: 13. maí 2024 

Svið: Velferðarsvið 

Unnið af:  Kristjana Gunnarsdóttir  

Verkefni/tillaga: Tillaga um að gerður verði þjónustusamningur við Bataskóla Íslands til 3ja ára. að 
upphæð 12.000.000 kr. á ári.  

Þjónustuþáttur: Fjárhagsaðstoð til framfærslu – virkni og ráðgjöf  

Stofnun/kostn.st.: F 3505  

Fjárhæð: 12 m.kr. á ári.  

Annað:  

Jafnréttisskimun: 

Hver er tillagan og hvert er markmið hennar? 
Tillagan felur í sér að gerður verði þjónustusamningur við Bataskóla Íslands til 3ja ára. Bataskóli Íslands hefur starfað frá 
árinu 2017 í samstarfi velferðarsviðs, Geðhjálpar og fleiri aðila. Í skólanum er boðið uppá nám fyrir fólk frá 18 ára aldri 
með geðrænar áskoranir. Unnið er eftir batamiðaðri hugmyndafræði. Upphaflegt markmið skólans var að ná til ungs fólks 
með geðrænar áskoranir og veita því stuðning og hvatningu til áframhaldandi náms. Markmið tillögunnar er að gera 
breytingar á rekstrarfyrirkomulagi skólans og stefna að því að gera hann að sjálfstæðri einingu til framtíðar.   

Hefur verið hugað að aðgerðum við undirbúning tillögunnar til þess að stuðla að jafnrétti? Ef já, lýsið. 
Skólinn hefur sinnt fjölbreyttum notendahópi. Á árinu 2023 stunduðu 112 nemendur nám við skólann og það sem af er 
ári 2024 (vetrarönn og vorönn) eru nemendur samtals 95 talsins. Samtals eru 50 pláss á önn, og hefur aðsókn aukist 
síðustu ár og er nú alltaf einhver biðlisti eftir að komast að. Um þriðjungur nema skólans, það sem af er skólaárinu 
2023 – 2024, er á aldrinum 18-35 ára. Um 26% nema eru á aldrinum 36-45 ára um fjórðungur nema er á aldrinum 46-
55 ára. Fæstir eða 19% eru 56 ára eða eldri. Tæpur þriðjungur nema árið 2023-2024 eru karlar eða 28% og um 72% 
nema eru konur. Athygli vekur að Bataskólinn virðist því ná betur til kvenna en almennt taka fleiri karlar þátt í 
virkniúrræðum á vegum Virknihúss að TINNU undanskilinni (úrræði fyrir mæður sem fá fjárhagsaðstoð til 
framfærslu/örokulífeyri).Þátttaka þeirra kann  að skýrast af samfélagslegri stöðu kvenna en fleiri konur en karla eru  
með kvíða, þunglyndi og áfallastreytu og bera auk þess ábyrgð á ólaunuðum heimilis- og umönnunarstörfum sem geta 
takmarað tækifæri þeirra til virkni utan heimilis. Eins og staðan er í dag hefur Bataskólinn ekki getað boðið uppá 
námskeið á öðru tungumáli en íslensku.  
Hvaða hópa snertir tillagan? 
Hóp fólks, á öllum aldri og öllum kynjum, sem hafa reynslu af geðrænum áskorunum og vilja auka getu sína til að stunda 
nám eða vinnu. Ekki þarf neina tilvísun eða greiningu til að komast í bataskólann, einstaklingar meta sjálf hvort þau sækji 
námið og það er gjaldfrjálst.  

Hvernig hefur tillagan áhrif á stöðu kynjanna og jaðarsetta hópa? Rökstyðjið.  
Hópur fólks, sem upplifir geðrænar áskoranir, hefur átt í erfiðleikum með að finna sig innan almenna menntakerfisins. 
Bataskólinn virðist ná til þessa hóps en Bataskólinn er einstakt námsúrræði á Íslandi. Sérstaða hans felst í því að nýta til 
jafns reynslu notenda og kenningar fagfólks til að efla fólk með geðrænar áskoranir og draga úr fordómum gagnvart 
geðrænum veikindum milli einstakra hópa og í samfélaginu almennt.  

Er talin vera þörf á jafnréttismati á tillögunni?1 
Nei.   

 

 

 
1 Jafnréttismat felur í sér ítarlega kortlagningu á stöðu kynjanna og jaðarsettra hópa á viðkomandi sviði og greiningu á því hvernig 
tillagan getur aukið jafnrétti og/eða tryggt réttindi þeirra. Jafnréttismat tekur mið af mannréttindastefnu Reykjavíkurborgar, lögum um 
jafna stöðu og jafnan rétt kvenna og karla nr. 10 frá 2008 og Evrópusáttmála um jafna stöðu kvenna og karla í sveitarfélögum og 
héruðum samþykktum í borgarstjórn 20. október 2009. 


